
Jóannes Hansen

Fram til annan sunnudag er 
tað friður í landskappingini. 
Eft ir langt vikuskifti, tá ið 
spæl arar og venjarar hava 
spent frá og hvílt seg frá 
venj ing um og dystum, og 
teir nógvu leygarkvøldið 
fylgdu við í steypafinaluni, 
verð ur í kvøld farið und ir 
fyrireikingarnar til enda-
spurt in í lands kapp ingini. 
21 umfar verður sunnudagin 
tíggj unda september.

Í fyrireikingunum til 
end a spurtin luttaka lands-
liðs spæl ararnir ikki næstu 
tíggju dagarnar. Teir fóru av 
land in um í morgun og hava 
nú fokus á avbjóðingini í 
Portu gal seinni í vikuni og 
síð ani á heimadystinum 
ímóti Andorra.

Hóskvøldið vóru fýra 
dyst ir í tjúgunda umfari. 
Tann fimti var í næstsíðstu 
viku, tá ið B36 vann 2-0 ímóti 
NSÍ.

Úrslitini lagaðu seg so-
leið is, at nú eru meist ar ar nir 
í Víkingi risastórir fav or ittar 
at vinna FM heitið. Vík  ingur 
er fimm stig og væl betri 
mál mun frammanfyri næsta 
av bjóðaran, sum fram veg is 
er KÍ, og fjarstøðan aft ur til 
tey næstu er uppaftur størri.

Skráin hjá teimum fýra 
fremstu sær soleiðis út fram 
til leyg ardagin 21. oktober, tá 
ið punktum verður sett fyri 
hes um kappingarárinum: 

Víkingur: 07 Vestur (h), 
HB (ú), KÍ (h), Suðringar 
(h), ÍF (ú), NSÍ (ú) og EB/
Streymur (h)

KÍ: ÍF (ú), EB/Streymur 
(h), Víkingur (ú), HB (h), 
Suðringar (ú), B36 (ú) og NSÍ 
(h)

NSÍ: Skála (h), Suðringar 
(ú), HB (h), ÍF (ú), 07 Vestur 
(ú), Víkingur (h) og KÍ (ú) 

B36: EB/Streymur (h), ÍF 
(ú), Suðringar (h), 07 Vestur 
(ú), Skála (ú), KÍ (h) og HB (ú)

Hóskvøldið var høvið enn 
einaferð at minnast aftur á 
sann leikan í, at bólturin er 
fram vegis rundur, og at tað 
har við er møguleiki fyri, at 
favorittarnir kunnu falla 
ímóti teimum, sum eingin 
roknar við.

Illa stadda ÍF vann á 
heimavølli 2-1 ímóti stór fav-
or ittunum í HB, sum framm-
an undan høvdu vunnið fýra 
ferðir á rað og síðani summ-
ar steðgin hava vunnið fulla 
úr tøku ímóti Víkingi, KÍ og 
NSÍ.

Og illa stadda 07 Vestur 
megn aði 1-1 á heimavølli 
ímóti KÍ, sum spilti seg burt-
ur á tann hátt, at tað í evstu 
løtu varð sektað, at tað ikki 
var eydnast at fáa størri úr-
tøku enn eitt mál burturúr 
fleiri heilt uppløgdum mál-
møgu leikum.

Tað eru sjey umfør eftir. 
Hó ast tað væl kann hugsast, 
at óvæntað úrslit  sum tey 
hós kvøldið eisini fara at 
koma fyri næstu vikurnar, so 
er í løtuni ilt at ímynda sær 
ann að, enn at Víkingur fer at 
end urvinna FM heitið.

Lyklauppgerðin ímóti KÍ 
verð ur tjúgunda september í 
Sarpu gerði, eftir at Víkingur 
um farið frammanundan 

hev ur verið í Gundadali og 
dyst ast við HB.

Teir somu víkingarnir
Hóskvøldið vann Víkingur 
2-1 á Skála, og KÍ misti í evstu 
løtu sigurin í Sørvági, tá ið 
Søren B. Nielsen við framúr 
frí sparki sendi bóltin upp 
um manngarðin og dygst 
und ir samankomingini. Eis-
ini Skála skoraði í síðstu 
løtu, men tað kostaði einki, 
tí Víkingur hevði skorað tvey 
mál.

KÍ yvirvágin var størri í 
Sør vági enn tann hjá Víkingi 
var á Skála, men tað kostaði 
klaks vík ingum tvey stig, at 
teir bara vunnu eitt mál úr 
kanska fimm stórum møgu-
leik um.

Tað er ikki víst, at tað hev-
ur avgerandi týdning og er 
ein av orsøkunum til, at tað 
kopp ar Víkingi til fyrimunar, 
men tað er merkisvert, 
hvussu stórur munur tað er 
í, hvussu tey bæði toppliðini 
mynda lið.

Víkingur spælir hvørja 
ferð við sama málverja og 
somu fýra í verjuni. Fróði 
Ben ja minsen og Hans Jørgen 
Djur huus eru sentralir 
hvørja ferð, teir eru tøkir, 
og Sorin Anghel loysir av, 
tá ið øðrum av hinum berst 
frá. Sølvi Vatnhamar og 
Adeshina Lawal eru hvørja 
ferð í framrættaðum pláss-
um. Broytingarnar eru, 
hvørj ir tveir skulu manna 
tvey tey síðstu plássini – 
Philip Djordjevic, Gunnar 
Vatn hamar, Hans Pauli 
Samu elsen ella Sorin Anghel, 

tá ið hann ikki er sentralur. 
Andre as Lava Olsen hoyrdi 
sam an við hesum, men nú 
er hann langtíðarskaddur. 
Heð in Hansen er lagstur 
aftr at eftir summarsteðgin, 
og hann er nú ein av teimum 
fimm, sum kappast um tvey 
tey síðstu plássini.

At teir flestu eru sjálv-
skrivað val ber nógv an 
automatik við sær og harvið 
færri mis tøk. Tað ber eisini 
við sær, at hinir, sum venja 
við besta liðnum, ikki sleppa 
so ofta upp í part, og at 
minuttirnir hjá teimum á 
vøllinum ikki eru so nógvir. 
Venjarin skal hava gott 
hegni at halda mót ið uppi 
hjá hesum.

Nógvar skiftingar 
í Klaksvík
KÍ hevur skift málverja nakr-
ar ferðir higartil í ár. Viðhvørt 
eru teir tríggir í verjuni, ofta 
fýra og onkuntíð fimm. At 
Sørmundur Kalsø fyrst varð 
illa skaddur, og nú er far-
in av landinum er stórur 
smeit ur og ber við sær, at 
neyð ugt er við nýggjum 
høgra vong verja ella kanti. 
Jonas Flindt Rasmussen og 
Hørður Askham spæla altíð, 
Ísak Simonsen spæl ir ofta, 
Ahmed Muj dragic er við, tá 
ið hann er tøk ur, og Ólavur 
Niclasen spæl ir viðhvørt.

Sammett við Víkinga liðið 
hava klaksvíkingar kanska 
ver  ið meiri skaðaplágaðir. Á 
miðvøllinum er ein av teim-
um, sum altíð er tøkur, Ják up 
B. Andreasen. Í javn leik in um 
á heimavølli  ímóti Vík ingi, 

var hann 
eyð sýnd-
ur á sen-
t r a l a 
m i ð -
v ø l l -
i n  u m 
s a m  a n 
við Tóra 
J u s t e -
sen, sum 
ikki var 
á vøllinum 
ímóti 07 Ves tur. 

Ímóti 07 Vest ur 
var Ják up B. Andrea-
sen ytstur í høgru. Tá var 
tað serliga í vinstru, at fram-
rætt aði part ur in rigg aði væl. 
Har spældi Ísak Simonsen 
saman við Heð ini Klakstein, 
sum var mill um teir fyrstu 
ellivu triðju ferð í ár, og sum 
var væl upplagdur. Hjalgrím 
Elt tør hevur annars fyri tað 
mesta røkt leiklutin í vinstru, 
og veteranurin hevur verið 
væl upplagdur.

Semir Hadzibulic man 
vera tann á KÍ liðnum, sum 
sammett við í fjør hev-
ur staðið seg best hig ar til 
í ár. Hann er sjálv skriv-
að ur spælskipari, og fót-
bólts spælið er so við og 
við batnað. At úrslitini ikki 
fylgja við, kemst fyri ein 
stór an part av, at tað gongst 
so illa at skjóta mál. Tíggju 
tær seinastu ferðirnar eru 
mál farin ígjøgnum hjá KÍ. 
Úr tøk an er fýra sigrar, trý 
tap og tríggir javnleikir.

KÍ hevur skorað fjúrtan 
mál færri enn Víkingur, 
tíggju mál færri enn NSÍ og 
el l ivu mál færri enn B36. Í 

fjør vóru Páll A. Klettskarð 
og Jóannes Bjartalíð sannar 
mál maskinur. Tá skoraðu 
teir ávikavíst 21 og 17 ferðir. 
Hig ar til í ár hava teir skorað 
tíggju mál – tilsaman. Nýggi 
KÍ spælarin, Albert Adu, er 
topp skjútti við sjey málum.

Atli Danielsen sá fyrr í ár 
út til at fáa stóran leiklut. 
Or  s aka av skaða hevur hann 
ikki verið við síðani 23. juni. 
Dion Splidt  var okkurt skifti 
fyrr í ár fastur maður. Nú er 
hann marginalspælari.

At tað eru nógvar út skift-
ing  ar á KÍ liðnum ber við sær, 
at motivatiónin er stór undir 
venj ing hjá øllum. Ósvar-
aði spurn ingurin er, um tað 
kost ar í mistøkum í verju og 
álopi og harvið í úrslitum, at 
skift ing ar nar eru so nógvar.

Europa spælið
Sigurssælan í NSÍ kennist 
søt, nú løgmanssteypið er 
kom ið til høldar fyri fyrstu 
ferð í tíggju ár og al tjóða lut-

Eitt flott 
comeback, og 
ársins mál í 
Sørvági! Meira 
av hasum, so 

eru vit har tað er stuttligast 
at vera - eisini komandi 
kappingarár.

Stevnudysturin 
skuldi bara 
verið fast 
ímóti Víkingi!
Góðir, góðir, 

góðir!!

Eitt stig er 
eitt stig, 
men mođi at 
missa hini 
tvey. Okur 

koyra á! 
SUĐRINGAR!

Eitt stig er 
betri enn 
einki, bert 
5 min meira 
so høvdu vit 

vunni. Saman standa vit 
sterk

So var 
betri lag og 
Oddbjørn fekk 
sín hevn
Koyr á ÍF

Vigtigt deiligt 
stuttligt - vit 
koyra stílin 
og fara eftir 
tí áttanda 

sigrinum ! Vit trívast við at 
vinna - faktiskt VIT ELSKA 
TAÐ ! einaferð og altíð 

Nemt tá man 
dugur, ein 
rutineraður 
sigur til 
okkum. Nú 

ræður bara um at halda fast!
Drívið á dreingir!
WLYV

REGIN DAVIDSEN 07 VESTUR JAN B. ANTHONIUSSEN NSÍ JANUS KJÆRBO TB/FCS/ROYN RÓGVI DAM EB/STREYMURSÆBJØRN LEITI ÍF LISSI MOURITSEN B36 JOHN REID NYBO VÍKINGUR

20. umfar í E� o-deildini:

Um Víkingur skal missa oddasessin, so skulu meistararnir í sjey teimum 
síðstu umførunum missa fimm stig og eina rúgvu av málum fleiri 
enn KÍ, seks stig fleiri enn NSÍ og sjey stig fleiri enn B36

FM VEGURIN ER 
SLÆTTUR OG BREIÐUR


